
				এই পাতাটির মুদ্রণ সংশোধন করা প্রয়োজন। 
|
|
T
এ
।
হারি ইষ্টের উভসঙ্কট ও পরিত্রাণ । ৪১৫ তাহার যখন সব চেয়ে বড় অভাব সেই সময়েই দীর্ঘ কয়েক বৎসর তাহাকে একলা ফেলিয়া গিয়াছে। সে উঠিয়া গিয়া ইষ্টের পাশে বসিল এবং তাহার কাঁধের উপর নিজের হাত রাখিল। | বলিল “ভাই, আমি কি স্বার্থপর ও অনবধানীর মতই কাষ করেছি। কিন্তু তুমি এসে আর্থারের ও আমার সঙ্গে এ সম্বন্ধে আলাপ করলে না কেন? ইষ্ট বলিল “হায় হায়, তাই যদি করি । তা না হলে আর আহাম্মক বলে কাকে। এখন আর এসব কথায় ফল কি ?
“ওকথা কেন বল? তুমি ত এখন পুনর্দীক্ষিত হতে চাও, চাওনা কি?
ইষ্ট বলিল “চাই বলে ত মনে করি। আমি এ সম্বন্ধে অনেক ভেবেছি; তবে অনেক সময়ে মনে ইতঃস্ততঃ হয়, কেন না আমি দেখতে পাই যে এতে আমার এখানে সুবিধা আছে, ঠিক যে কারণে পূর্বে আমায় ঠেকিয়ে রেখেছিল” আর অমনি আমার মন ঘুরে যায়।” ।
টম আবেগের সহিত বলিল “আমারও কি ভাব হয়েছিল তবে তােমায় বলি শােন। যদি আর্থার না থাকত তাহলে তুমি যা করেছিলে আমিও ঠিক তাই করতাম। অন্ততঃ করতাম বলে প্রত্যাশা করি। তুমি যা বলেছিলে তার জন্যে তোমায় শ্রদ্ধা না করে পারি না। কিন্তু আর্থার আমায় বুঝিয়ে দিলে যে ইহা সমস্ত সংসারের সামনে সুলের পক্ষাবলম্বন করা, যা কিছু শক্তিমত্ত, ধনবস্তু, অহম্ম ও সম্রমের অভিমানে অভিমানী, তার বিরুদ্ধে চিরদিনের মত যুদ্ধঘােষণা করা, সমস্ত সংসারের প্রতিকুলে একটি ক্ষুদ্র ভাতৃসংহতি-বন্ধন। আচাৰ্য্য ও ঠিক তাই বললেন, তবে আরও অনেক কথা বলেছিলেন।

